
HAUTESKUNDE PROGRAMA 2023-2027

GETXO, DENA DUGUN HERRIA: BIZI, LAN EGIN ETA GOZATU.

Pertsonak, proiektua, lana eta ilusio handia dira Getxoko EAJ-PNVren talde honen aurkezpen gutuna. Zintzotasuna, 
erantzukizuna, zorroztasuna eta berdintasuna dira gure balioetako batzuk, eta balio horiek Getxo guztiontzat, bizia, 
dinamikoa, abegikorra, iraunkorra, berritzailea eta belaunaldien artekoa izatea bermatzen dute.
Gazteen bizi-proiektua garatzeko, familien ongizate eta segurtasun handia ziurtatzeko eta adinekoen duintasuna 
bermatzeko moduko Getxo proposatzen dugu.
Konpromiso horien ondorioz, gure politikaren helburu nagusi diren herritarrekin batera, lehen lerroko eta goi-mailako 
herria, Getxo, lortzen jarraitzeko zereginei ekingo diegu, betiere Euskadiko tradizioan sustrai sakonak finkatuz eta 
euskara erreferentziatzat hartuz. 
Horixe da EAJ-PNVren taldearen konpromisoa Getxon. 

1- Getxo, hiri zoragarria eta ilusio handien sorlekua

2- Getxo, kidetua, kohesionatua, anitza eta inklusiboa

3- Getxo, aukeren sortzailea

4- Getxo, kirolaren hiria 

5- Getxo, kulturaren eta sormen-industrien abangoardia

6-  Getxo, ingurune naturala errespetatzen duena, iraunkorra eta segurua

7- Getxo, erreferentzia mugikortasunean eta irisgarritasunean

8- Getxo, etxebizitzaren aldeko apustu garbia

9- Getxo, euskararekin, gure kulturarekin eta tradizioekin lotua

10- Getxo, kalitatezko zerbitzuak

1- GETXO, HIRI ZORAGARRIA ETA ILUSIO HANDIEN SORLEKUA

ILUSIOA SORRARAZTEN DIGUTEN KONPROMISOAK: 
Sozialki kohesionatua eta belaunaldien artekoa; gizarte-erronka bikoitzari heltzen dion belaunaldi arteko zentro 
aitzindariaren bidez: bizitza-luzera eta gazteen emantzipazioa. Adin desberdinetako pertsonak biziko diren zentroa, 
adinekoentzako bizikidetza-unitateetan antolatutako 100 plaza eta gazteentzako alokairuko 40 apartamentu.

Aukera-sortzailea; Martiturri enpresa-parkea bultzatuz, lanpostu erakargarriak, kalitate onekoak eta Getxon talentu 
erakargarria sortuko duten balio erantsi handiko enpresak ezartzeko. Horrez gain, turismo iraunkorreko industria 
errespetuzkoa eta kalitatezkoa landuz, Kirol Portuak gizarte-, kirol- eta aisialdi-espazio gisa duen balioa sendotuz eta 
instalazioak berrituz. 

Etxebizitzen aldeko apustu garbia; gure gazteei Getxon bizitzeko eta bizi-proiektua garatzeko aukera aintzat hartzea 
erraztuko dien Etxebizitza Plana izan, hala nahi izanez gero eta, horren bidez, belaunaldi guztien premiei erantzungo 
diena: alokatzeko etxebizitza publikoak, etxebizitza libreak, lankidetzakoak...

Mugikortasun iraunkorreko erreferentea; berotegi-efektuko gasen emisioak murriztuz, Mesedeetako aparkalekuaren 
plaza kopurua handitu eta prezioak berrikustea, hiri-autobuseko proiektu pilotua bultzatuz, bidegorri berriak eginez eta 
hiriguneetako espazioak oinezkoentzat ere erdizka prestatuz.

Ingurune naturalarekiko begirune eta errespetua; inguruneko balioak txertatuz, hirigunearekin bateragarri 
bihurtuz eta baliabide eskuragarriak modu egokiagoan aprobetxatuko dituen udalerri-eredurantz abiatuz. Azkorriko 
birika naturala zainduz eta ekonomia zirkularrarekin konpromisoa hartuz: murriztea, birziklatzea eta berrerabiltzea 
Larrañazubiko Biolehortze Plantaren bidez.

Kirolaren hiria; Fadura Kirol Parke Berria, atletismoko, errugbiko eta txirrindularitzako tribuna berriarekin, eta 
Garagardotegia, kirol- eta gizarte-ekipamendu multifuntzional gisa. Klubekin eta kirol-elkarteekin egiten dugun lana 
sendotuko dugu, Getxoko kirol-instalazioak eta -proposamenak garatuz eta eguneratuz.

Kulturaren eta sormen-industrien abangoardia; Getxo Sormen Hub, Muxikebarri eta RKE. Berrikuntza eta tradizioa 
izango dira Andres Isasiren antzoki berriaren ardatzak eta, gainera, jarduera auzoetara hurbilduko dugu, adibidez, 
Zubilleta-Aldapa inguruan kultur gune bat egokituz. 

http://www.amaiagirre.eus/index.html

Kaleko merkataritza-plaza; udalerriko merkataritza- eta enpresa-eredu ordenatu, erakargarri, jasangarri eta 
irisgarria garatuz, enplegua sortuz eta, horrela, kalea bizi-kalitatez eta segurtasunez hornituz. Merkataritza, zerbitzu 
profesionalak eta ostalaritza ez ezik hurbileko produktuak ere helburu nabarmenak dira. 

Askotarikoa eta tradiziozkoa; Getxo berri hau osatzen duten kulturen arteko elkarbizitza landuz. Tradizioa eta 
aniztasuna eskutik helduta doaz, Getxon bizi garen guztioi kultura- eta gizarte-aberastasuna ekarriz. 

Udal hurbil eta eskuragarria; administrazio hurbilagoa, dinamikoagoa eta eraginkorragoa, herritarren arreta arinduz 
eta izapide telematikoak erraztuz: leihatila bakarra, modernizazioa, eguneratzea eta oinarrizko zerbitzuen bikaintasuna.

2- GETXO, KOHESIONATUA, ANITZA ETA INKLUSIBOA

Berdintasuna, ekitatea eta kohesioa, gizarte bidezkoa eta desberdintasunik gabea eraikitzeko balio gisa. Bizi-proiektu guztiek 
lekua dute bertan, eta pertsona guztiok ditugu gure garapenerako gutxieneko baldintzak, eta aparteko interesa dugu zahartze 
aktiboan, gaztaroan eta getxotar berriengan.

BERDINTASUNA ETA ANIZTASUNA
•  •  Getxoko Emakumeen eta Gizonen Berdintasunerako V. Plana garatzea.
•  •  Genero-ikuspegia duen udal-aurrekontua sustatzea.
•  •  Emakumeen Etxea irekitzea, emakumeen eta gizonen benetako berdintasunerantz aurrera egiteko balio anitzeko 

gunea.
•  •  LGTBI+ kolektiboa ikusarazten eta babesten duten ekimenak sostengatzen jarraitzea.
•  •  Getxo berri hau osatzen duten kulturen arteko bizikidetza lantzea. Tradizioa eta aniztasuna eskutik helduta, Getxon 

bizi garen guztioi kultura- eta gizarte-aberastasuna ekarriz.
•  •  Getxoko Pertsona Migratuak Hartzeko Bulegoa bultzatzea eta Harrera Plana garatzea, Migrazioen aldeko Ituna 

esparrutzat hartuta.
•  •  Gizarte-zerbitzuetako bulego berriak Gorbeia mendia kalean.

http://www.amaiagirre.eus/index.html

•  •  RECI Europako hirien eta eskualdeen sareko kide izaten jarraitzea Euskal Fondoaren bitartez, hezkuntza globalean 
eta nazioarteko lankidetzan lan egiteko.

•  •  Gizarte-eremuan eta garapenerako lankidetzan lan egiten duen Getxoko elkarte-sarearekin lankidetzan aritzea.

GAZTERIA
•  •  Zeharkako hezkuntza-politika berritzailean aurrera egitea gazteekin eta udalerriko guraso, kultur eta kirol 

elkarteekin. 

•  •  Errekagane, gazteentzako funtzio anitzeko gunea. Hainbat eremutako udal-elkarteei kudeaketa bateratuko 
erregimeneko lokalak eskaintzea, kohesioa erraztuko duten ekintzailetza-, gizarte-, kultura- eta aisialdi-jarduerak 
garatzeko.

•  •  Felix de la Virgen Aitaren kaleko ludoteka irekitzea.

•  •  Gazteleku berria Tangora etxean.

•  •  Romoko Kultur Etxeko entsegu-, grabazio- eta entzun-aretoen erabilera erraztea, gazteen musika-sormenerako 
aukera gisa.

•  •  Irakurketa sustatzea programa espezifikoen bidez Gazte Liburutegian eta erabilera anitzeko aretoetan.

•  •  Gazteentzako oporraldietan jarduerak, programak, udalekuak eta hiri-koloniak antolatzen dituzten udalerriko 
ekimenei eta elkarteei laguntzea eta haiekin lan egitea.

•  •  Ikasteko espazio gehiago irekitzea Villamonteko Kultur Etxean.

•  •  “Eskolara Lagunekaz” programa garatzea, ikasleak beren ikastetxeetara modu seguruan irits daitezen.

ZAHARTZE AKTIBOA 
•  •  Bakardadearen Behatokia sortzea, Getxon dauden zerbitzuak integratzeko eta horietan esku hartzeko prestakuntza-

tresnak garatzeko eta, horrela, bakardadeari aurre hartu eta leuntzeko programa ezartzeko asmoz.

•  •  Urgull Zentroari lotutako belaunaldien arteko proiektuak sendotzea eta sustatzea.

•  •  Jarduera fisikoa, soziala, kulturala eta aisialdikoa bultzatzen lagunduko duten arloen arteko koordinazio-programak 
bultzatzea. 

•  •  Getxoko adinekoentzako baliabide eta zerbitzuen gida zabaltzea. 
•  •  Udalerriko +60 programa eragiteko bulegoa bultzatzea, Romoko RKEren hirugarren solairuan; aurrez aurreko 

informazio eta harremanetarako gunea, adinekoentzako jardueren eskaintzari buruzkoa.
•  •  Zahartze aktiboa bultzatzen jarraitzea, “Helduak Zabaltzen” eta “Getxo Lagunkoia” belaunaldien arteko programetan 

parte hartuz.
•  •  Jarduera fisikoa sustatzea, Getxo Kirolarekin lankidetzan.
•  •  “Bottom Up. Lasaitu Mugitu” programa bultzatzea, Osakidetzarekin eta Getxo Kirolarekin lankidetzan, min kronikoa 

duten profil sedentarioko gaixoen jarduera fisikoa sustatzeko.
•  •  Jesusen Bihotza Udal Egoitzari balioa ematea: Euskadin erreferente izaten jarraitzea Pertsonarengan Oinarritutako 

Arreta Eredua ezartzen, bizikidetza-unitateen bidez. 
•  •  AJANE (Algorta), Urte alaiak (Getxo-Andra Mari) eta Ibar Nagusi (Romo) adinekoen elkarteei laguntzea eta haiekin 

lankidetzan aritzea. 

BIZIKIDETZA ETA KULTURARTEKOTASUNA: 
•  •  Herritarren bizikidetza hainbat arlotan landuko duten programak garatzea (zaratak, bizilagunen eragozpenak, 

gizalegearen kontrako jokabideak eta eremu publikoa txakurrekin, katuekin eta beste maskotekin partekatzea).
•  •  Hainbat eremutako udal-elkarteei kogestio-araubideko lokalak eskaintzea, kohesioa erraztuko duten gizarte- eta 

kultura-jarduerak garatzeko. 
•  •  Getxo-Andra Mari auzoa dinamizatzea eta biziberritzea, BentaraNoa elkartearekin lankidetzan, Bentako eraikinaren 

bidez. 
•  •  Udal-aurrekontuaren %0,7 konprometitzea herrialde pobretuekiko garapenerako lankidetza-programetarako.
•  •  Euskal Udalerri Laguntzaileek Elkartea - Euskal Fondoa erakundean parte hartzea.
•  •  Euskal Fondoaren bidez, hezkuntza globalean eta nazioarteko lankidetzan parte hartzen duten Europako hiri eta 

eskualdeen “Platforma” sareko kide izatea, Europako Batzordearen laguntzaz.

•  •  EDLS - European Days of Local Solidarity (Tokian Tokiko Elkartasunaren Europako Egunak) bultzatzen jarraitzea.
•  •  GGKEekiko koordinazioa bultzatzea, Lankidetza Taldearen bidez, eta beste errealitate batzuen inguruan 

sentsibilizatzea, hainbat gizarte-ekimen eta kultura-programak baliatuz.

3- GETXO, AUKEREN SORTZAILEA

Ekonomia- eta enpresa-jarduera berritzaileak, abangoardiakoak, jarduerak eta enplegu-proposamenek eta getxotarrei beren 
jarduera profesionala beren herrian garatzeko aukera emango dietenak. Getxon dauden gaitasun handiak baliatuko ditugu, 
hala nola Martiturriko enpresa-parkea, itsasoaren eta bere ingurunearen aprobetxamendua, Getxori bere bizi-kalitate handia 
bermatzen dioten saltokiak, zerbitzu profesionalak, ostalaritza eta turismoa.

•  •  Aukera berriak sortzea Martiturriko enpresa-parkea bultzatuz, Getxorako enplegu erakargarria eta kalitatezkoa 
duten balio erantsi handiko enpresak ezartzeko. 

•  •  Merkataritza-sektorea suspertzea eta lehiakortasuna hobetzea, Merkataritzaren Plan Estrategikoa garatuz.
•  •  Eraldaketa digitalean eta merkataritzaren hazkunde iraunkorrean aurrera egitea, honako programa hauen bidez: 

saltoki berriak ezartzea, negozioak transmititzea, digitalizazio-proiektuak, banaketa iraunkorra, KM0 elikadura, 
Getxo Bonoa, etab.

•  •  Getxoko enpresa-establezimenduei trantsizio sozioekonomikora, ingurumenekora eta digitalera lehiakor egokitzen 
laguntzea.

•  •  Udalerria erreferente gisa sendotzea Getxo Itsas Huben bidez ur-laminari lotutako aukeren garapenean eta 
sektoreko enpresen kongresuak erakartzea.

•  •  Kirol Portuaren balioa handiagotzea, kirolerako eta gizarterako gune gisa, baita jarduera ekonomikorako eta 
erakarpen turistikorako aukera gisa ere.

•  •  Asoziazionismoa sustatzea itsasoaren eta irristaketaren industriaren esparruan, hala nola profesional nautikoari 
dagokionez.

•  •  Ekonomia urdinaren proiektuak, erronkak eta aukerak bultzatzea, hala nola Bizkaiko Itsaso eta Irristaketaren 
Taldea eta Atlantikoko ardatzeko proiektuak. 

http://www.amaiagirre.eus/index.html

•  •  Getxo Sormen Hub delakoa sendotzea, kulturaren, sormen-industriaren eta edukiaren sormenaren munduari lotuta.
•  •  Gure apustu estrategikoa Bizkaiko Foru Aldundiarekin lerrokatzea, zahartzearen inguruko jarduera ekonomikoa 

bultzatzeko. 
•  •  Lehen sektoreko eta beste produktu batzuetako aldizkako merkatuaren ezarpena artikulatzea.
•  •  Enpresen Kontsulta Foroaren bidez parte hartzeko guneak bultzatzen jarraitzea.
•  •  Proiektu teknologikoak sustatzea mugikortasunaren eta teknologia berrien sektorean. 

TURISMOA
•  •  Errespetuzko eta kalitatezko turismo-industria iraunkorra lantzea, gure kirol-, arte-, kultura-, arkitektura- edo 

natura-ondareari balioa emango dioten ekimenen bidez.
•  •  Turismoaren 2030erako Plan Estrategikoa garatzea.
•  •  Areetan beste turismo-bulego bat ezartzea. 
•  •  Enpresa-ekimen turistikoekin lan egitea, Getxoren ostatu-gaitasuna handiagotzeko. 
•  •  Ostatu alternatiboak sortzea: autokarabanentzako aparkalekua eta gazteentzako aterpetxea (Youth Hostel).
•  •  Babestutako higiezinetan turismo- eta ostalaritza-erabilera sustatzea, horien balioa nabarmentzeko, bereziki 

eraikin berezienetan eta adierazgarrienetan. 
•  •  Smart turismoa (adimenduna) garatzea. Programa honen helburua da helmuga turistikoen lehiakortasuna eta 

egoiliarren bizi-kalitatea hobetzen laguntzea, bost jarduera-eremutan eraginez: gobernantza, berrikuntza, 
teknologia, iraunkortasun eta irisgarritasunean.

http://www.amaiagirre.eus/index.html

4- GETXO, KIROLAREN HIRIA 

Fadura Kirol Parke Berria, bertako ekipamenduak berritzea (Thinking Fadura prozesu parte-hartzailearen bidez) eta Getxoko 
udal kirol-eskaintzaren etengabeko berrikuntza eta modernizazioa funtsezko ardatzak dira kirolaren hiri izaten jarraitzeko. 
Getxoko klub, elkarte, erakunde eta kirolariekin etengabe lan egitea oinarrizko apustua da 2023-2027 legegintzaldi honetan ere.

•  •  Kirol-klub eta kirol-elkarteei laguntzea.
•  •  Udalerriko kirol-kluben eta kirol-elkarteen klub-proiektuen idazketa bultzatu eta finantzatzea. 
•  •  Garagardotegia irekitzea, kirol- eta gizarte-ekipamendu multifuntzional berri gisa.
•  •  Motordun nabigazioa mugatzeko eremu bat definitzea eta balizatzea, adingabeekin kirol-nabigazioko jarduerak 

garatzeko, Portu Agintaritzarekin eta Itsas Kapitaintzarekin lankidetzan. 
•  •  Parke publiko bat diseinatzea Gobela ibaiaren inguruan, yoga, taitxi eta petanka praktikatzeko gune eta guzti.
•  •  Padel eta tenisean jarduteko eraikin berriko instalazio estalietarako eraikuntza-proiektua idaztea. 
•  •  Espazioak berrantolatzea, erabilera berriak esleituz eta frontoien eraikinaren egitura eta osoko birgaitzea eginez.
•  •  Udalerriko talde nagusien futbol eta errugbi partidak jokatuko diren udal-zelai berria eraikitzeko beharrezko izango 

diren gestioak hastea. Gaur egungo belar naturaleko futbol-zelaia udal-estadio bihurtuko da.
•  •  Atletismo, Errugbi eta Belodromoko tribuna osorik birmoldatzea.
•  •  Bolueko futbol-zelaietako aldagelak hobetzea.
•  •  Gobela eta Andra Mariko kirol-instalazioen mantentze- eta hobekuntza-lanak egiten jarraitzea, baita kirol-

instalazioak berritzen ere.
•  •  Parke bat sortzea Parkour praktikatzeko eta parke eta bide publikoetan haurrentzako eta kiroletarako altzarien 

instalazio berriak jartzea.
•  •  Soropil artifizialeko eremuak berritzea.
•  •  Ikastetxeetako kirol-instalazioak irekitzea.
•  •  Nautikako diziplinetako kirol-materiala berritzen eta egokitzen jarraitzea.
•  •  Fadurako parke publiko osoan irisgarritasuna eta segurtasuna hobetzea. 
•  •  “Sasoi Sasoian” sariak sustatzea, kirolaren mundua aintzatesteko bide gisa 

5- GETXO, KULTURAREN ETA SORMEN-INDUSTRIEN ABANGOARDIA

Kultur eragileekin eta sortzaileekin lantzen diren programak eta erakunde, kolektibo eta elkarteen sare osoa dira amets eta 
ilusioen sorlekutik kulturaren eta sormen-industrien abangoardiara garamatzan bermea. Kultur jardueran erreferentzia izaten 
jarraitzeko gunerik onenak ditugu.

•  •  Zurekin eta Zuretzat lan egingo dugu; Zurekin, kultur sektorearekin eta/edo elkarteekin. Zuretzat: publikoarentzat 
eta herritarrentzat oro har. 

•  •  2030erako Kulturaren Plan Estrategiko berria egitea, Getxoko gaurko ekipamendu guztiak eta sorkuntza artistikoa 
kontuan hartuta.

•  •  Andrés Isasi Musika Eskolako instalazioak hobetzea, eszena- eta ekipamendu-mailan. 

•  •  Areetan ikus-arteaz eta arte plastikoaz gozatzeko leku berria ezartzea.

•  •  Villamonteko Kultur Etxea berritzeko lanak amaitzea. 

•  •  Kultur jarduerak auzoetara hurbiltzea, Zubilleta-Aldapa inguruan erabilera anitzeko gunea prestatuz.

•  •  Irakurketa eta idazketa sustatzeko ekimenak bultzatzea, Ramiro Pinilla sarien bidez. 

•  •  Kultur elkarteei laguntzea, arte-sorkuntzarako diru-laguntzen bidez.

•  •  Villamonteko Kultur Etxeak eta RKE Romo Kultur Etxea erreferentziatzat hartzea udalerriko kultur elkarteei 
laguntzeko.

•  •  Muxikebarri antzokia dinamizatzen jarraitzea, kulturaren erreferente, erakarpen-gune, talentua sortzeko eta 
profesionalizatzeko xedez.

•  •  AixeGetxo sariak sustatzea, udalerriko kulturaren eta sormenaren mundua aintzatesteko bide gisa.

•  •  Auzo guztietako jai-batzordeen programa eta jarduerak lagundu eta babestea, Getxoko jaiak hobetzen jarraitzeko.

http://www.amaiagirre.eus/index.html

ONDARE HISTORIKOA/KULTURALA
•  •  Punta Begoñako Galerien Fundazioa bultzatzea, gure kultura-ondareari balioa emateko eta memoria historikoan 

sakontzeko.
•  •  Punta Begoñako galeriak berreskuratzeko eta balioztatzeko lana betetzen jarraitzea.
•  •  Galeako gotorlekua berreskuratzeko proiektuari ekitea.
•  •  San Nikolas baseliza zaharra (Txokerak) berritzea eta balioan jartzea.
•  •  Algorta eta Ereaga hondartza lotzen dituzten bide historikoen berreskuratze zientifikoa. 

6- GETXO, INGURUNE NATURALA ERRESPETATZEN DUENA, IRAUNKORRA ETA SEGURUA

Inguruneko balioak txertatuz, hirigunearekin bateragarri bihurtuz eta baliabide eskuragarriak modu egokiagoan aprobetxatzen 
dituen udalerri-eredu baterantz abiatuz. Getxok gozatzeko dituen ingurumen-aktibo handiak eraldatzetik babestuz. Hainbat 
arlotan energia-eraginkortasuna sustatzeko konpromisoa dugu, kontsumoa murrizteko, berotegi-efektuko gasen emisioak 
murrizteko eta etorkizun iraunkorragoa sustatzeko.

•  •  Azkorri, gure nortasun-ikurra, zaintzea.
•  •  Larrañazubiko ibilbide osasungarriak eta Usategiko itsasertzeko ibilaldiak hobetzea.
•  •  Biotz Alai plaza naturalizatu, edertu eta birmoldatu, bai eta kale hauek ere: Torrene, Zabala, Urgull, Euskal Herriaren 

atzealdea, Domingo Iturrate.
•  •  Maximo Agirre kaleko hiri-bulebar berdea berritzea eta Santa Eugenia eta Ibaiganeko atzealdean hiri-igarobide 

berde berriak sortzea. 
•  •  Urkijobasotik abiatuta, mendi-hegalak egonkortzen jarraitzea barnealdean, bai eta Ereaga kaiko eta Usategi 

parkeko ezpondak ere.

http://www.amaiagirre.eus/index.html

•  •  Energia-eraginkortasuna hobetzea, argiteria publikoaren sarean kontsumoak murriztuz eta egungo argiak berrituz 
LEDen, telekudeatuen eta intentsitatearen arabera erregulagarriak direnen ordez. 

•  •  Baliabide naturalen gastuaren eraginkortasun- eta arrazionalizazio-ildoak identifikatzea, edateko uraren 
kontsumoan aurrezpenak eginez, ahalik eta energia elektriko gutxien erabiliz eta beti jatorri berriztagarrikoa 
izanez, bai udal-eraikinetako barne-kontsumoetarako, bai bide publikoetarako.

•  •  Energia-eraginkortasunari buruzko hezkuntza eta kontzientziazioa sustatzea, herritarrak eta enpresak ahaldunduz, 
eguneroko bizitzan praktika iraunkorragoak eskuratzeko asmoz. 

•  •  Andra Mariko estratetako auzo-beharren garbitasuna eta mantentzea zaintzea eta doitzea.
•  •  Maskoten jabeak ohartarazteko kanpainak eta programak sortzea, gorozkiak biltzearen eta txizak bide publikoan 

ahalik eta kalte gutxien eragitearen garrantziaz ohartarazteko. 
•  •  Hiri-hondakinen arloan estrategiak ezartzen jarraitzea, horien sorrera gutxitzea sustatuz, jatorrizko bereizketa 

maximizatuz eta ekonomia zirkularraren printzipioen arabera berrerabiltzeko prestatuz. 
•  •  Konpostajearen eta hondakinak lehortzearen arloan udal-hondakinak kudeatzeko estrategia berriak sendotzea, 

azken tratamendura bideratutako hondakinak minimizatuz eta ekonomia errealera gehitu beharreko produktu 
berriak lortuz, hala nola konposta, ongarri likidoak eta lehengai metalikoak. 

•  •  Algortako gasolindegi zaharreko lurreko kutsadura garbitzeko egiten ari diren lanari jarraitzea.

HIRI SEGURUA 
•  •  Hurbil eta gertuko polizia-zerbitzua ematen jarraitzea, prebentzio-lanen bidez eta Ertzaintzarekin lankidetzan, 

herritarren segurtasun handiagoa lortzeko Getxon bizi garen pertsona guztientzat eta bisitatzen gaituztenentzat.
•  •  Herritarren bizikidetza landuko duten programak garatzea, zaratak, bizilagunen eragozpenek eta gizalegearen 

aurkako jokabideek eragindako komunitate-gatazkei aurre egiteko, pertsona guztien arteko errespetua eta 
bizikidetza baketsua bermatuz. 

•  •  Getxoko herritarrak zaintzen jarraitzea, Babes Zibileko Udal Plana aplikatuz, larrialdietako zerbitzuak eta 
suhiltzaileenak bateratuz. 

•  •  Jaietan arriskuak gutxitzeko programa garatzea.

http://www.amaiagirre.eus/index.html
http://www.eaj-pnv.eus
https://www.facebook.com/amaia.agirremunoa
https://www.instagram.com/amaiagirremunoa/?hl=es


[ 15 ]

HAUTESKUNDE PROGRAMA 2023-2027

7- GETXO, ERREFERENTZIA MUGIKORTASUNEAN ETA IRISGARRITASUNEAN

Getxoko EAJ-PNVk duela urte asko egindako apustuan aurrera egin genuen, hiria herritarrentzat izan dadin, hiria erabili eta 
gozatzeko. Berotegi-efektuko gasen emisioak murrizteko lantzen ari garen arnas handiko proposamenean sakontzen ari gara, 
Areetako aparkaleku-proposamen interesgarriarekin, hiri-autobus proiektuarekin, bidegorri gehiagorekin eta gure auzoetako 
erdiguneak erdi-oinezko bihurtzeko proposamenarekin, horiek guztiak berotze globalaren aurkako balazta-neurriak izanik.

MUGIKORTASUN IRAUNKORREKO ERREFERENTEA
•  •  Aparkaleku berria, Mesedeetako aparkalekua handituz (pinudia) eta Areeta-Romo inguruan egon daitezkeen beste 

kokapen batzuk aztertuz. 
•  •  Getxoko auzoak lotuko dituen hiri-autobuseko proiektu pilotu bat bultzatzea.
•  •  Udalerriko bidegorrien planean sakontzea; Bulebarra Leioatik Eduardo Costen zehar, Euskal Herria kalearen 

atzealdea Sarrikobasoraino eta Aingeruaren etorbidea Aixerrotara.
•  •  Sarrikobaso kalea, Bidezabal eta Salsidu artean, herritarrentzako kale atsegin bihurtzea, Algortako erdigunearekin 

bat egin eta igarobide berde eta iraunkor bihurtzeko. 
•  •  Areetako kaiko bidegorria aisialdirako errei bihurtzea. 
•  •  Bide publikoko erabilerak, segurtasuna eta mugikortasun iraunkorra arautzeko udal-ordenantza berria. 
•  •  Aparkalekurako erabilera eta konponbideetarako ordenantza hobeto egokitzen jarraitzea, Aparkaldi Arautuaren 

Zerbitzuaren bidez.
•  •  Arrigunaga inguruan mugikortasun-azterketa bat egitea.

IRISGARRITASUN-ERREFERENTEA 
•  •  Areeta birmoldatzen jarraitzea, Bizkaia Zubitik Santa Anako bidegurutzerainoko eremua erdi oinezkotzeko bigarren 

fasea.
•  •  Algortako erdigunean emisio gutxiko eremu bat ezartzea, herritarrei oro har eta merkataritza-jarduerei erabilerak 

ahalbidetuz. 

http://www.amaiagirre.eus/index.html

•  •  Udal Hilerriaren Plan Zuzentzailea bultzatzea: irisgarritasun-jarduerak, komunak, herritarren harrera, hobekuntza 
estetikoa eta operatiboa. 

•  •  Foruen kalea Ormetxe eta Miguel Beaskoarekin Aiboako igogailuetaraino lotzea. 
•  •  Lurzoruaren kudeaketa bultzatzea, etorkizunean Portu Zaharra Pedro Bilbao plazatik Etxeandia Gotzainaren 

kalearekin lotuko duen bigarren igogailu bat jartzeko.
•  •  Elementu mekaniko berria diseinatzea, Ereaga hondartzaren eta Neguriko geltokiaren arteko oinezkoentzako 

ibilbideari irisgarritasun unibertsala emateko. Era berean, Punta Begoñako galerien ondare historiko kulturala ere 
kontuan hartuko da. 

•  •  Colon kalearen atzealdea irekitzen laguntzea, Particular de Ibarra eta Joaquín Arizaga lotzeko. 
•  •  Eskola-ibilbide seguruak ezartzeko azterketatik eta diagnostikotik eratorritako jarduerak egitea.
•  •  Romoko Urkizu kalea eta Txiskiena eta Martikoena arteko Konporte kalea plataforma bakar bihurtzea.
•  •  Landene eta Abasota kaleak berrurbanizatzea.
•  •  Aiboaberri eraikina eraikitzea udal-brigadak hartzeko.
•  •  Arene parke berria, jolasgune estali eta guzti. 
•  •  Arrigunaga aldean irisgarritasun-azterketa bat egitea.

8- GETXO, ETXEBIZITZAREN ALDEKO APUSTU GARBIA

Gure gazteen emantzipazioa ahalbidetuko duen Etxebizitza Plana izatea, gazteen emantzipazioa errazteko eta, gainera, 
belaunaldi guztien beharrei erantzuteko.

•  •  HAPOren berrikuspenari egokitutako etxebizitza-plan berria.
•  •  Gazteei emantzipatzeko aukera ematea, modu erreal eta egonkorrean, eta Getxon geratzea edo ezartzea, eta nahi 

dutenek itzultzeko aukera izatea.
•  •  Merkatua aktibatzea eta arrazionalizatzea, alokairu publikoaren eskaintza handiagotuz.

http://www.amaiagirre.eus/index.html

•  •  Eskaeraren xede diren etxebizitza-tipologia guztiak eskaintzea: alokairuko etxebizitza publikoak, etxebizitza 
libreak, lankidetzakoak...

•  •  Berrikuntza-lana aurrera eramatea lankidetza-etxebizitza mota berrietan.
•  •  Emantzipaziorako laguntzak
•  •  Alokabiderekin akordioa bultzatzea, Getxon hutsik dauden etxebizitzen alokairua sustatzeko eta etxebizitza horiek 

behar dituzten pertsonen eskura jartzeko.
•  •  Eraikinak birgaitzeko dauden laguntzei buruzko informazio-gida garatzea, irisgarritasunari, energia-

eraginkortasunari, zirkulartasunari eta abarri dagokienez. 

9- GETXO, EUSKARAREKIN, GURE KULTURAREKIN ETA TRADIZIOEKIN LOTUA

Euskararen normalizazioaren aldeko apustu sendoa. Euskara gure erronka da, gero eta jende gehiagok ezagutzen duen eta 
egunerokoan normaltasunez erabiltzen dena: erosketak egitera goazenean, kafe bat hartzera goazenean, lagunekin, lanean, 
etxean, zoriontsu gaudenean, edo ospatzeko gauzak ditugunean. 

•  •  Euskara bere alderdi guztietan sustatzeko plan berria, getxotarren artean euskararen erabilera bermatzeko. 
•  •  Euskararen eta gure kulturaren normalizazioaren alde lan egiten duten ekimenak, elkarteak eta pertsonak 

bultzatzea eta babestea. 
•  •  Egungo laguntza eta diru-laguntza lerroak mantentzea, bai elkarteei bai partikularrei, euskara erabiltzeko eta 

ikasteko.
•  •  Euskal kulturaren adierazpen ugarien tradizioari eta sorkuntzari balioa ematea (dantza, bertsolaritza, musika, 

antzerkia, zinema...). 
•  •  Argia Ereiten izeneko sariak babestea, euskararen babesean, laguntzan edo hedapenean nabarmendu diren 

pertsonek edo gizarte-eragileek egindako lana aintzatesteko. 

10- GETXO, KALITATEZKO ZERBITZUAK

Lehentasunezko helburua da Getxoko Udalak herritarrei eskaintzen dizkien zerbitzuen kalitatea sustatzea. Beharrezkoa da 
Getxoko Udala administrazio publiko eraginkorra izatea, herritarren beharrizanei eta eskakizunei erantzungo diena, eta, batez 
ere, berrikuntza, gardentasuna eta gehienezko kalitatea zeharkako ardatz izango dituena.

HERRITARREN ARRETA:
•  •  Herritarrentzako arreta hobetzea, aurrez aurreko leihatila bakarra eta leihatila telematikoa sendotuz.
•  •  Administrazio-prozeduren eraginkortasuna hobetzea, bereziki herritarrek gehien eskatzen dituztenena.

 GARDENTASUNA:
•  •  Getxo Estatuko udalerririk gardenenetakoa izatea.
•  •  Etxebizitza, Kirola eta Trantsizio Teknologikoko inbertsio-plan berria bermatzeko epe luzerako udal-finantzaketarako 

plan bat diseinatzea eta onartzea.

HERRITARREN PARTE-HARTZE AKTIBOA: 
•  •  Aurrekontu parte-hartzaileen prozesua eta auzoak hobetzeko “Getxo Txukun” programa jarraitu eta hobetzea.
•  •  Udalaren proiektu estrategikoetan foroak eta lantaldeak sor daitezen bultzatzea, herritarren parte-hartze zuzena 

bermatzeko. 
•  •  Getxoko Udalaren partaidetzarako web aplikazioa den ZEUGAZen erabilera sustatzea. Getxo irekiagoa, gardenagoa, 

elkarlanekoagoa eta herritar guztien protagonismoarekin eraikitzen saiatzeko gunea.

